
GOUVÈNÈ CUOMO ANONSE “SEMÈN KADINAL TIMOTHY DOLAN” NAN ETA NEW YORK 

Pwoklamasyon Ofisyèl Gouvènè a Rann Omaj pou Kadinal Dolan 

 

Yon World Trade Center Ap Limen an Wouj pandan tout Semèn nan pou Lonè Kadinal Dolan 

 

Jodi a, Gouvènè Andrew M. Cuomo te deziyen semèn 12‐18 mas 2012 kòm Semèn Kadinal Timothy 

Dolan nan Eta New York. Ton pwoklamasyon fòmèl Gouvènè a te pibliye jodi a te bay lonè pou Kadinal 

Dolan, Monseyè New York, paske li monte nan Kolèj Kadinal yo. Pou selebre semèn nan, One World 

Trade Center ap limen an wouj apati aswè a epi l ap dire jiska dimanch 18 mas.  

 

Gouvènè Cuomo di konsa, “Se yon lonè pou mwen deziyen Semèn Kadinal Timothy Dolan.  

Kadinal Dolan te vin yon dirijan yo renmen nan eta nou an, epi nou kwè l ap kontinye gen yon 

kokennchenn enpak sou pwochen jenerasyon Katolisism lan nan New York ak toupatou nan Etazini.” 

 

Nan ane 2009, Pap Benedict XVI te deziyen Kadinal Dolan kòm dizyèm Monseyè New York, pou ranplase 

kadinal Edward Egan ki pran retrèt li. Nan dat 18 fevriye 2012, Pap Benedict XVI te monte Kadinal Dolan 

nan Kolèj Kadinal yo nan Bazilik Sen‐Pyè nan Wòm. Kadinal Dolan te Achipè Nostra Signora di Guadalupe 

a Monte Mario. Kounye a, li se prezidan Konferans Evèk Etazini, epi lòt pozisyon li yo gen ladan manm 

Konsèy Administrasyon Catholic University of America, Konsèy Pontifikal pou Pwomosyon Nouvo 

Evanjelizasyon, ak Konsèy Pontifikal pou Kominikasyon Sosyal. 

 

Kadinal Dolan te fèt nan dat 6 fevriye 1950, nan St. Louis, Missouri. LI te ale nan Saint Louis Preparatory 

Seminary, ak nan Cardinal Glennon College, kote li te resevwa yon Diplòm Inivèsitè nan Filozofi. Li te fè 

yon doktora nan Istwa Legliz Ameriken nan Catholic University of America. Li t ap travay kòm Vis‐Rektè 

Kenrick‐Glennon Seminary, epitou kòm yon pwofesè teyoloji nan St. Louis University. 

 

Pwoklamasyon ofisyèl yo sèvi pou onore moun ki fè anpil ak yon pakèt kontribisyon nan sitiyasyon New 

York, tankou moun ki anrichi eta a nan travay relijye ak espirityèl. 

One World Trade Center mezire 1.208 pye kounye a, sa ki fè li se dezyèm pi gwo bilding nan Vil New 

York. Lè li fini, li pral yon bilding k ap pi wo Ozetazini. 

 

Yon kopi pwoklamasyon an disponib nan sitwèb www.governor.ny.gov. 

